PROPOSICION DE LEI DE INICIATIVA LEXISLATIVA POPULAR
PARA A PROTECCION, A CONSERVACION E A MELLORA DOS
RIOS GALEGOS

Exposiciéon de motivos

Os rios galegos caracterizanse por unha elevada biodiversidade dentro do seu contexto ibérico e europeo. A sua
grande biodiversidade e porcentaxe de endemismos outérganlle un valor excepcional na actual situacion mundial de
crise ecoloxica. Nos rios galegos viven perto de 400 especies endémicas de invertebrados, e neles descobrironse
perto de 80 especies novas para a Ciencia.

Alias, os rios xogaron un papel trascendental na economia tradicional e na conformacién das caracteristicas socio-
culturais e psicoloxicas do pobo galego. Estas funcions seguen vixentes na actualidade, ainda que modificadas, xa que
o alonxamento entre a sociedade e a natureza orixina novas necesidades. Como resposta, surden novas actividades
economicas relacionadas co desfrute da natureza, a través do deporte, o lecer, o cofiecemnto ou o turismo, mais que
poden verse impedidas polo uso enerxético abusivo.

As paisaxes de Galiza estan determinadas polos seus rios. A auga e os rios tiveron desde sempre un alto valor
simbdlico na Galiza, significando hospitalidade, fraternidade, e fonte de vida no sentido mais amplo. Arredor dos usos
tradicionais da auga xurdiron relacidons sociais e culturais integradoras, que permanecen na forma de recursos
histérico-culturais e etnograficos.

Mais os rios atopanse hoxe en perigo. A alteracion fisica, debida sobre todo as presas hidroelétricas, a perda e
degradacion dos habitats, a invasién das zonas de inundacion por todo tipo de construciéns, a sobreexplotacion, a
contaminacion e a introduccidon de especies non nativas, son os factores que mais contribden & diminucion da sua
biodiversidade. Os mencionados recursos socio-culturais corren a mesma sorte que os rios. As presas hidroeléctricas
fan que mais do 70% dos nosos leitos fluviais sexan inaccesibeis as especies migratorias. O salmén & un bon
indicativo da perda de poboaciéns nos nosos rios: nos ultimos 50 anos, as suas existencias reducironse en mais dun
99%.

Danse casos frecuentes e xeneralizados de contaminacién organica, que afectan permanente ou temporalmente a
mais do 80 % da rede hidrografica galega. Tamén é preocupante a contaminacion por substancias quimicas.

Introducironse de forma intencionada (pesca deportiva) ou accidental (acuariofilia, comercio...) especies exdticas
que causan graves problemas.

A alteracion fisica do habitat € o principal impacto sobre os nosos rios e ecosistemas de auga doce: eliminacién de
zonas de inundacion, destrucién das brafias e mananciais, dragados, canalizaciéns, aproveitamentos hidroeléctricos, e
mesmo alguns paseos e praias fluviais.

As infraestructuras hidroeléctricas son responsabeis das principais afeccidons aos rios galegos. Galiza, con tan sé
0 5% do territorio e 0 7% da poboacion, xera o 25% de toda a electricidade de orixen hidrica do Estado espafiol. O
34% da electricidade xerada en Galiza vai fora do pais, exportase, cunhas perdas no transporte que superan hoxe a
toda a produccion edlica en Galiza. Esta sobreproducidon non redundou nun mellor abastecemento aos pobos e
comarcas galegas.

Os principios de “prevencion, de avaliacion de impacto ambiental, de informacién publica, de participacion cidada,
de educacén ambiental...” nos que se basea a Lei 1/1995 de proteccion ambiental de Galiza non se tefien
materializado no caso dos ecosistemas fluviais. Diversos aspectos da Lei 7/1992 de pesca fluvial de Galiza estan a ter
unha aplicacion deficiente, ao igual que a normativa de avaliacion de impacto ambiental, sendo manifesta a
necesidade de avaliar o impacto global de planos e programas mediante unha avaliacion estratéxica dos mesmos.

Por outra banda, en 2000 aprobouse a Directiva Marco da Auga (DMA), Directiva 2000/60/CE, que establece un
novo modelo de xestidon da auga, de obrigada referencia, e ordena prevenir calquera nova deterioracion dos
ecosistemas acuaticos e atinxir como minimo o “bon estado” de todas as augas no horizonte do ano 2015.

O “estado actual” dos rios galegos alénxase moito do obxectivo de “bon estado”, o que fai necesario un plan de
accion para correxir esta situacion.

Como lexislaciéon “marco”, a directiva establece un modelo de xestién e uns obxectivos comuns a nivel europeu,
que deben ser alcanzados a través de medidas adoptadas a nivel estatal ou local. Nese sentido, o Estatuto de
Autonomia de Galiza atribue as competencias de proteccion e ordenamento ambiental & administracion autonémica,
polo que da DMA se derivan novas obrigas para o noso pais para avanzar na xestion racional e sustentabel da auga.

Titulo I. Principios xerais
Artigo 1.

Declarase unha prioridade de interese xeral a conservacién do patrimonio natural fluvial, incluindo a biodiversidade
de flora e fauna dos rios galegos, asi como o patrimonio etnografico e histérico-cultural relacionado. Declarase
asimesmo obriga das administraciéns publicas galegas garantir a sua proteccion, conservacién e mellora. Con tal
finalidade, e no que respecta aos valores naturais, asimense os obxectivos mais avanzados da Directiva Marco da
Auga e aplicaranse de forma prioritaria e urxente as medidas contidas na mesma.

Titulo Il. Da planificacion hidroloxica
Artigo 2.

A administracion competente elaborara os novos planos hidroléxicos para as novas demarcacions hidrograficas,
conforme aos criterios basicos contidos na DMA e aos que se establecen na presente lei.

Artigo 3.

Os planos hidroloxicos aos que fai referencia o artigo anterior incluiran, particularizado para cada subsistema
fluvial, cando menos:

3.1. Un plano de restauracién dos ecosistemas fluviais, no que se refere aos Indicadores de Réxime hidroloxico e
Continuidade do rio, co obxectivo de que as especies migratorias tefian acceso a toda a bacia hidrografica das
que eran orixinarias, ou cando menos a unha parte significativa que garanta con seguridade a sua pervivencia e
sustentabilidade. Aproveitarase a caducidade das concesions hidroeléctricas e das captacions de recurso para
restituir o meio a sua situacion natural cando isto sexa necesario para acadar o bon estado das augas e dos
ecosistemas acuaticos. Cando necesidades imperiosas de restauracion o requiran, procederase ao rescate dos
direitos concesionais con vistas a restauracion do medio ao seu estado natural, incluindo no seu caso a
demolicién da infraestructura.

3.2. Un plano de mellora integral dos ecosistemas fluviais, atendendo as caracteristicas morfoléxicas como a variacion
da profundidade e anchura do rio, a estructura, o substrato do leito do rio, estructura e calidade da zona ribeirefia
e prevenciéon da contaminacién difusa. Sera obxetivo preferente do mesmo a creacién de zonas de proteccion
contra a escorrentia agricola nas marxes laterais dos rios, mediante filtros verdes que prevefian no posibel as
afecciéns causadas pola contaminaciéon difusa. Coa mesma finalidade, e de forma prioritaria para aquelas
explotaciéns con incidencia directa na calidade do meio acuatico, fomentarase unha agricultura e gandeiria
respectuosas co medio ambiente.

3.3. Un plano de restauracion de humedais e zonas de inundacion dos rios, e de restauracion hidroléxico-florestal das
bacias, optando por soluciéns que minimicen os riscos e afeccions derivadas dos incendios florestais, e que
contribdan a regular de forma natural as enchentes e a recarga de acuiferos.

3.4. Un plano de saneamento integral de todos os cursos fluviais que garanta a depuracion integral dos vertidos
urbanos e industriais, preferentemente mediante alternativas de tipo natural, eficiencia integral demostrada e baixo
consumo enerxético, e unha atencion equilibrada a prevencién da contaminacién en orixen en relaciéon co
tratamento. No que respecta ao saneamento dos vertidos urbanos, teranse en conta os modelos descentralizados
de saneamento e aplicaranse as técnicas de analise do ciclo de vida para elixir as alternativas mais sustentabeis.

3.5. Crearase unha Rede de Vixiancia e Control do estado ecoldxico dos rios, segundo o recomendado pola Directiva
Marco da auga, contando coas diferentes equipas de investigacion existentes en Galiza e promovendo os estudos
encamifados a determinar os valores de referencia para Galiza.

Titulo lll. Da proteccion integral dos ecosistemas fluviais
Artigo 4.

a) Elaborarase un plano para o estudo hidrobioldxico dos rios, no que se catalogue e cuantifique a biodiversidade
fluvial, se desenvolvan estratexias de recuperacion das especies ameazadas, e se controlen as poboaciéns das
especies invasoras.

b) Elaborarase un plano para acadar a proteccion integral dunha parte significativa dos ecosistemas fluviais galegos,
co obxectivo de garantir a conservacion sustentdbel da paisaxe e a biodiversidade fluviais. Estes espazos
xestionaranse cos mesmo criterios que os que formen parte da Rede Natura 2000.

Titulo IV. Da xestion do uso da auga
Artigo 5.

As diferentes actuaciéns relacionadas coa auga e os rios basearanse nos principios de xestiéon da demanda,
recuperacion de custos e consideracion da auga e os rios como un activo ecosocial. En consecuencia, deberan
establecerse dotaciéns de recurso de referencia, atendendo a criterios de disponibilidade, eficiencia e racionalidade no

uso, e compatilidade cos obxectivos ambientais de non deterioracion e recuperaciéon do bon estado das augas. En todo
caso, as dotacions de referencia seran aquelas que garantan a satisfacion das necesidades basicas das persoas, non
superando os 150 I/hab.dia para usos domésticos urbanos, ou as que se deriven da aplicacion das mellores
tecnoloxias disponibeis no referido aos usos agrogandeiro e industrial. Non se autorizara ningunha infraestructura
hidraulica, captacion de recurso, vertido ou uso cando se superen as dotacions de referencia e causen efectos
negativos no medio fluvial. Naqueles casos de tradicion e valor sociocultural recofiecidos, a rega sera gratuita e tera
prioridade en xeral sobre os novos usos industriais e enerxéticos.

Titulo V. Da participacion cidada nas politicas da auga
Artigo 6.

Garantirase a participacion efectiva da cidadania tanto nos procesos de elaboracién dos planos hidroléxicos como
nos procesos de autorizacién de cada infraestructura, plano, programa, ou proxecto. Garantirase o acceso a
informacién ambiental, a participacién na toma de decisions e 0 acceso a xustiza en cuestions ambientais, na forma en
que o establece o Convenio Internacional de Aahrus. Os organismos de toma de decisions no referido a planos e
programas contaran cunha representacion paritaria de membros de entidades sociais en relacién a suma dos membros
da administracion e das entidades directamente interesadas nos usos da auga. Asimesmo, arbitraranse vias de
participacion efectiva das poboacions locais na toma de decisidon sobre proxectos que afecten ao seu territorio,
incluindo o direito a referendo.

Titulo VI. Da educacién ambiental e capacitacion
Artigo 7.

a) Elaborarase, dacordo coas lifias e pautas de actuacion definidas na Estratexia Galega de Educacién Ambiental, un
plano de educacion ambiental relacionado cos usos doméstico, industrial e agrogandeiro da auga, priorizando a
reducién do consumo e a prevencién da contaminacién, con atencion especifica tanto ao meio urbano como ao
rural, coa finalidade de comezar a construir unha nova cultura da auga.

b) Elaborarase, tamén na mesma lina da EGEA, un plano de educaciéon ambiental para o aforro enerxético, con
actuaciéns particularizadas para cada eido de interese, como o consumo doméstico, o transporte e
desprazamentos, e o consumo industrial.

c) Atenderase a concienciacion sobre os perigos das especies invasoras, tanto do publico en xeral como de sectores
chave, entre os que se atopan o turismo, o comercio, o transporte, etc.,

d) Atenderase de forma urxente as necesidades de capacitacion técnica do persoal das administracions hidraulica en
particular, e do persoal da administracion autonémica e local relacionada cos diferentes aspectos desta Lei.

Disposicions
Disposicion adicional primeira

A administracion elaborara os regulamentos e dotarase dos recursos necesarios para o desenvolvemento
desta lei.

Disposicion adicional segunda

A presente lei é de aplicacién naqueles ambitos territoriais € materias nos que a Comunidade Auténoma de Galiza
detenta as competencias.

Disposicion transitoria primeira

Mentres os novos planos aos que fai referencia o artigo 2 non entren en vigor, paralizase calquera nova actuacion
sobre os rios galegos, incluindo aquelas que contan con proxectos en tramitacion ou autorizados.

Disposicion transitoria segunda

A Xunta de Galiza xestionara a transferencia para Galiza das competencias en materia de planificacion hidroloxica
nas bacias dos sistemas Mifio-Sil, Limia e Tamega, como paso previo a configuracién das correspondentes
demarcacions territoriais nas que debera participar o Minho e o Douro Portugués.

Disposicion derogatoria

Deréganse aquelas normas de igual ou inferior rango que entren en contradicién cos contidos da presente Lei.
Derdganse en especial o Plano Sectorial Hidroelectrico e os Planos hidroldxicos de bacia actualmente en vigor.

